
Aelod Staff sy’n Fyfyriwr y Flwyddyn

	Mae'r wobr hon yn dathlu myfyrwyr sydd, ar y cyd â'u hastudiaethau, wedi cymryd swydd staff yn y Brifysgol neu Undeb y Myfyrwyr. Boed yn gweithio ym maes lletygarwch, llety, adrannau, y Ganolfan Chwaraeon, neu wasanaethau’r Undeb, mae’r myfyrwyr hyn yn dangos proffesiynoldeb, agwedd gadarnhaol, ac ymrwymiad i ddarparu gwasanaeth rhagorol. Maent yn mynd y tu hwnt i’r disgwyl yn eu swyddi, gan wneud gwahaniaeth go iawn i addysgu, dysgu a’r profiad myfyriwr. 
 
Gall myfyrwyr a staff enwebu myfyrwyr ar gyfer y wobr hon.

	
Darlithydd y Flwyddyn
	Dyfarnir hon i ddarlithydd sy'n gwneud cyfraniad sylweddol i brofiad academaidd myfyrwyr, boed hynny drwy ennyn brwdfrydedd am y pwnc mewn myfyrwyr, sbarduno’r ystafell ddarlithio neu ymdrechu’n arbennig i wneud eich dosbarthiadau'n ddiddorol. Bydd y person hwn yn ymgorffori’n glir beth mae'n ei olygu i gael addysg ym Mhrifysgol Aberystwyth. 

Gall myfyrwyr enwebu staff ar gyfer y wobr hon.

	

Aelod Tîm Cymorth/Gwasanaeth y Flwyddyn

	Nid darlithoedd a seminarau yn unig sy’n llunio eich profiad o’r Brifysgol. Mae’r gwobr hon yn cydnabod unrhyw aelod staff, mewn unrhyw swydd ar draws y Brifysgol, sy’n darparu cymorth rhagorol neu yn helpu i wella eich profiad y tu allan i’r ystafell ddarlithio. Gallai fod yn gynghorydd lles sydd wedi eich cefnogi trwy gyfnod anodd, neu'n aelod o'r tîm lletygarwch sy'n mynd y filltir ychwanegol bob amser i roi croeso i chi. 
 
Gall myfyrwyr enwebu staff ar gyfer y wobr hon.

	
Cynrychiolydd Academaidd y Flwyddyn

	Mae'r wobr hon yn cydnabod Cynrychiolydd Academaidd sydd wedi bod yn weithgar yn gyson trwy gydol y flwyddyn. Maent yn gweithio ar ran eu carfan i sicrhau fod llais y myfyrwyr yn cael ei glywed, gan gasglu barn yr holl fyfyrwyr ar eu cwrs a’i chynrychioli. Nid ydynt yn adrodd gwybodaeth yn ôl yn glir yn unig, ond maent hefyd yn gweithredu i gau’r cylch adborth, gan sicrhau fod myfyrwyr yn gweld eu hadborth yn dwyn ffrwyth. Trwy hyn, maent yn dangos sgiliau trefnu a rhyngbersonol rhagorol tra'n gwella profiad dysgu myfyrwyr. 
 
Gall myfyrwyr a staff enwebu myfyrwyr ar gyfer y wobr hon.

	Gwirfoddolwr Myfyrwyr o'r Flwyddyn

	Dyfarnir i fyfyriwr y mae ei g/wirfoddoli wedi cael effaith glir a sylweddol ar ei grŵp, ei b/prosiect neu ei h/achos. Byddant wedi dangos lefel uchel o ymroddiad ac yn esiampl cadarnhaol ar gyfer gwirfoddoli myfyrwyr ac Undeb Aber. 

Gall myfyrwyr a staff enwebu myfyrwyr ar gyfer y wobr hon.

	

Goruchwyliwr y Flwyddyn

	Dyfarnir i oruchwyliwr israddedig neu ôl-raddedig sy'n rhoi goruchwyliaeth rhagorol fel rhan o brosiect, traethawd neu draethawd hir. Boed trwy ysgogi, rhoi adborth a chyfarwyddyd eithriadol sydd o fudd wrth sicrhau trywydd clir ar gyfer eich gwaith. Gallant hefyd ennyn brwdfrydedd am eich maes astudio, gan hyrwyddo cyfleoedd i ddatblygu yn broffesiynol neu fynd ymhellach gydag ymchwil. 
 
Gall myfyrwyr enwebu staff ar gyfer y wobr hon.

	
Adran y Flwyddyn

	Mae'r categori hwn yn cydnabod adran (neu Sefydliad) sy'n gwneud cyfraniadau cadarnhaol eithriadol i brofiad academaidd ei myfyrwyr. Mae'r staff yn gweithio gyda'i gilydd i ddarparu amgylchedd croesawgar a dysgu, addysgu a chefnogi o safon uchel. Mae'n cydnabod adran y mae myfyrwyr yn falch o berthyn iddi. 

Gall myfyrwyr enwebu adrannau ar gyfer y wobr hon.



	

Pencampwr Diwylliant Cymreig

	Mae’r wobr hon yn cydnabod yr aelodau saff hynny ar draws pob adran swydd sy’n gwneud y profiad Cymraeg ei iaith a diwylliannol o Brifysgol Aberystwyth yn dda iawn. Maent yn cefnogi’r Gymraeg ymhopeth a wnânt ac yn ysbrydoli myfyrwyr i hybu’r Gymraeg ymhellach. 
 
Gall myfyrwyr enwebu myfyrwyr a staff ar gyfer y wobr hon.

	
Tiwtor Personol y Flwyddyn

	Mae’r gwobr hon yn cydnabod tiwtor personol sy’n frwdfrydig dros helpu myfyrwyr a sicrhau fod eu hamser yn y Brifysgol y gorau posibl. Mae'r aelod staff hwn yn darparu gofal bugeiliol, cymorth a chanllawiau rhagorol. 
 
Gall myfyrwyr enwebu staff ar gyfer y wobr hon.

	

Gwobr Ymroddiad i Gyflogadwyedd Myfyrwyr

	Mae'r wobr hon yn cydnabod ymdrechion aelod staff sydd wedi dangos ymroddiad eithriadol i wella cyflogadwyedd myfyrwyr trwy feithrin twf personol a phroffesiynol. Gallai hyn gynnwys cymryd rhan mewn trafodaethau ynghylch gyrfaoedd, hyrwyddo cyfleoedd amrywiol fel gwirfoddoli neu waith rhan amser, helpu gyda cheisiadau swyddi, neu eich helpu i ddeall eich sgiliau a’ch cryfderau a’u rhoi ar waith. 
 
Gall myfyrwyr enwebu staff ar gyfer y wobr hon.

	
Pencampwr Hygyrchedd a Chynhwysiant

	Mae'r wobr hon yn dathlu myfyriwr neu aelod o'r staff sy'n hyrwyddo hygyrchedd, cynhwysiant, a chyfartaledd ar draws y Brifysgol. Mae'r derbyniwr yn gweithio i dorri rhwystrau, hyrwyddo tegwch, a chreu amgylchedd croesawgar i bawb. Gallai hyn gynnwys cefnogi cyd-ddisgyblion niwroamrywiol, meithrin teimlad o berthyn ymhlith myfyrwyr rhyngwladol, grymuso grwpiau rhyddid, neu arwain gweithredoedd eraill o eiriolaeth a chefnogaeth. P'un ai drwy ddigwyddiadau, ymgyrchoedd, mentrau, neu weithredoedd bob dydd, mae eu hymdrechion yn sicrhau bod gan bawb gyfle i ffynnu'n academaidd, yn gymdeithasol ac yn ddiwylliannol. 
Gall myfyrwyr enwebu myfyrwyr neu staff ar gyfer y wobr hon.

